








 
 
 

1.2.- Características do alumnado 

Lingua materna dominante.
O alumnado procede maioritariamente do entorno e é galego falante. Coñécense, a lo 
menos, dende 1º da ESO.
O seu nivel sociocultural é medio e medio-baixo. Presentan pouca motivación para ó estudo 
en niveis superiores e son pouco competitivos.
Son rapaces disciplinados, alegres, non hai absentismo e a convivencia é fácil.
En xeral, trátase de adolescentes experimentando os cambios propios da idade.

Alumnado con NEAE no curso actual.
Un dos aspectos máis salientables é a diversidade inherente de cada alumno e alumna, 
referíndome as diferentes formas de pensar, crear, do método de traballo, do interese e a 
motivación o que se manifesta na cantidade e calidade da aprendizaxe.
Aparte das características diferenciais inherentes á totalidade do noso alumnado, temos este 
curso un alumno con NNEE, ó que se lle fará unha adaptación curricular. Temos tamén unha 
alumna que está repetindo curso, polo que se valorará facerlle un programa específico 
personalizado (PEP). Estaremos atentos á que a evolución do alumnado poida nalgún 
momento presentar certas dificultades de aprendizaxe nalgún outro caso concreto, ó que 
prestariamos tamén unha atención máis personalizada.

 
 

2.- Obxectivos
  

1 Exercer a cidadanía democrática, desde unha perspectiva global, e adquirir unha con-
ciencia  cívica responsable,  inspirada  polos  valores  da  Constitución  española  e  do
Estatuto de autonomía de Galicia, así como polos dereitos humanos, que fomente a
corresponsabilidade na construción dunha sociedade xusta e equitativa e favoreza a
sustentabilidade.  

2 Consolidar unha madureza persoal e social que lle permita actuar de forma respon-
sable e autónoma e desenvolver o seu espírito crítico. Ser quen de prever e resolver
pacificamente os conflitos persoais, familiares e sociais. 
 

3 Fomentar a igualdade efectiva de dereitos e oportunidades entre homes e mulleres,
analizar  e  valorar  criticamente  as  desigualdades  e discriminacións  existentes  e, en
particular,  a  violencia  contra  a  muller,  e  impulsar  a  igualdade  real  e  a  non
discriminación das persoas por calquera condición ou circunstancia persoal ou social,
con atención especial ás persoas con discapacidade. 
 

4 Afianzar os hábitos de lectura, estudo e disciplina, como condicións necesarias para o
eficaz aproveitamento da aprendizaxe e como medio de desenvolvemento persoal. 
 

5 Dominar, tanto na súa expresión oral como na escrita, a lingua galega e a lingua 
castelá. 

6 Expresarse con fluidez e corrección nunha ou máis linguas estranxeiras. 
 

7 Utilizar  con solvencia e responsabilidade as tecnoloxías  da información  e da comu-
nicación. 
 

8 Coñecer e valorar criticamente as realidades do mundo contemporáneo, os seus an-
tecedentes  históricos  e  os  principais  factores  da  súa  evolución.  Participar  de  xeito
solidario no desenvolvemento e na mellora do seu contorno social.

Acceder  aos  coñecementos  científicos  e  tecnolóxicos  fundamentais,  e  dominar  as
habilidades básicas propias da modalidade elixida. 

